
   МОНГОЛ УЛСЫН ИХ ХУРЛЫН НАМРЫН ЧУУЛГАНЫ 2015 ОНЫ 
01 ДҮГЭЭР САРЫН 20-НЫ ӨДӨР ТӨСВИЙН БАЙНГЫН 

ХОРООНЫ ХУРАЛДААНЫ ТОВЬЁГ
	№
	Баримтын агуулга
	Хуудас

	1.
	Хуралдааны товч тэмдэглэл:  
	1-3

	2.
	Хуралдааны дэлгэрэнгүй тэмдэглэл:

  1.Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.01.15-ны өдөр өргөн мэдүүлсэн, эцсийн хэлэлцүүлэг/
 2.Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай, Төсвийн тухай хуульд нэмэлт оруулах тухай хуулийн төслүүд /Засгийн газар 2014.12.30-ны өдөр өргөн мэдүүлсэн, анхны хэлэлцүүлэг/
	3-4

5-6





Монгол Улсын Их Хурлын 2014 оны намрын ээлжит чуулганы Төсвийн байнгын хорооны 2015 оны 01 дүгээр сарын 20-ны өдөр /Мягмар гараг/-ийн хуралдааны гар тэмдэглэл

Төсвийн байнгын хорооны дарга, Улсын Их Хурлын гишүүн Б.Болор ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 12 цаг 48 минутад Төрийн ордны “А” танхимд эхлэв. 

Чөлөөтэй:  Д.Дэмбэрэл, М.Зоригт, Я.Санжмятав, Ч.Хүрэлбаатар.

Тасалсан: Н.Батбаяр, Ц.Даваасүрэн, Р.Амаржаргал, С.Ганбаатар.

Хуралдаанд 11 гишүүн ирж, 57.8 хувийн ирцтэй байв.

Хэлэлцэх асуудалтай холбогдуулан Улсын Их Хурлын гишүүн Ч.Улаан санал хэлэв.


Нэг. Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.01.15-ны өдөр өргөн мэдүүлсэн, эцсийн хэлэлцүүлэг/

Хэлэлцэж асуудалтай холбогдуулан Сангийн сайд Ж.Эрдэнэбат, дэд сайд С.Пүрэв, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлого, өрийн удирдлагын газрын дарга Б.Нямаа, Хууль, худалдан авах ажиллагааны бодлогын газрын дарга Э.Хангай, Төсвийн зарлагын хэлтсийн дарга О.Хуягцогт, Макро эдийн засгийн хэлтсийн дарга Г.Батхүрэл, Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд нарын бүрэлдэхүүнтэй ажлын хэсэг оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Ц.Батбаатар, Хяналт үнэлгээний хэлтсийн зөвлөх Г.Даваажаргал нар байлцав. 

Хуулийн төсөлтэй холбогдуулан Улсын Их Хурлын гишүүдээс асуулт  гараагүй болно.

Байнгын хорооноос гаргах танилцуулгыг чуулганы нэгдсэн хуралдаанд Улсын Их Хурлын гишүүн Д.Ганхуяг танилцуулахаар тогтов.

Уг асуудлыг 12 цаг 52 минутад хэлэлцэж дуусав.


Хоёр. Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай, Төсвийн тухай хуульд нэмэлт оруулах тухай хуулийн төслүүд /Засгийн газар 2014.12.30-ны өдөр өргөн мэдүүлсэн, анхны хэлэлцүүлэг/

Хэлэлцэж асуудалтай холбогдуулан Сангийн сайд Ж.Эрдэнэбат, дэд сайд С.Пүрэв, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлого, өрийн удирдлагын газрын дарга Б.Нямаа, Хууль, худалдан авах ажиллагааны бодлогын газрын дарга Э.Хангай, Төсвийн зарлагын хэлтсийн дарга О.Хуягцогт, Макро эдийн засгийн хэлтсийн дарга Г.Батхүрэл, Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Ц.Батбаатар, Хяналт үнэлгээний хэлтсийн Төсвийн шинжилгээний хэлтсийн зөвлөх Даваажаргал нар байлцав. 

Хуулийн төсөлтэй холбогдуулан Улсын Их Хурлын гишүүдээс асуулт  гараагүй болно.

Улсын Их Хурлын гишүүн Д.Ганхуяг анхны хэлэлцүүлгээр нь батлах горимын санал гаргав.


Б.Болор: -1.Улсын Их Хурлын гишүүн Д.Ганхуяг гаргасан Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай, Төсвийн тухай хуульд нэмэлт оруулах тухай хуулийн төслүүд /Засгийн газар 2014.12.30-ны өдөр өргөн мэдүүлсэн, анхны хэлэлцүүлгээр нь батлах горимын саналыг дэмжье.

Зөвшөөрсөн:               9


Татгалзсан:                 2


Бүгд:                           11


81.8 хувийн саналаар горимын санал дэмжигдлээ.

2.Хуулийн дагаж мөрдөх хугацааг баталсан өдрөөс нь эхлэн мөрдөнө гэсэн найруулгын саналыг дэмжье.


Зөвшөөрсөн:              11

Татгалзсан:                  0

Бүгд:                            11

100.0 хувийн саналаар дэмжигдлээ.

Байнгын хорооноос гаргасан санал, дүгнэлтийг чуулганы нэгдсэн хуралдаанд Улсын Их Хурлын гишүүн Д.Ганхуяг танилцуулахаар тогтов.

Хуралдаан  12  цаг 56 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА                                                               Б.БОЛОР

Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ                                                                           М.НОМИНДУЛАМ
МОНГОЛ УЛСЫН ИХ ХУРЛЫН НАМРЫН ЭЭЛЖИТ ЧУУЛГАНЫ ТӨСВИЙН 

БАЙНГЫН ХОРООНЫ 2015 ОНЫ 01 ДҮГЭЭР САРЫН 20-НЫ

ӨДӨР /МЯГМАР ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ


Б.Болор: -Та бүхэндээ дахин энэ өдрийн мэндийг хүргэе. Тэгэхээр Төсвийн байнгын хорооны 2015 оны 01 дүгээр сарын 20-ны өдрийн хуралдааныг эхлүүлье. Ирц 19 гишүүнээс 10 гишүүн ирсэн байна, 52.6 хувь байна, ирсэн гишүүд Болор, Ганхуяг, Наранхүү, Оюунхорол, Сономпил, Сумъяабазар, Улаан, Д.Эрдэнэбат, Ж.Эрдэнэбат, Эрдэнэчимэг нарын гишүүд хүрэлцэн ирсэн байна. Өнөөдөр хоёр асуудал хэлэлцье гэж оруулж ирж байна. Эхний асуудал Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төсөл эцсийн хэлэлцүүлэг, хоёр дахь асуудал Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай хуулийн төслийн хамт өргөн мэдүүлсэн Төсвийн тухай хуульд нэмэлт оруулах тухай хуулийн төслүүд, зөвхөн энэ төсвийн тухай хуулийн төслийн анхны хэлэлцүүлгийг хийе. Хэлэлцэх асуудалтай холбогдуулан саналтай гишүүд байна уу? Улаан гишүүн.

Ч.Улаан: -Эцсийн хэлэлцүүлэгт бэлтгэсэн энэ найруулгаар орж ирсэн байна тийм үү? Одоогийн байгаа түвшинд нь гэдэг үгээ авсан байна. Энэ нь зөв байх хуулийнхаа агуулга талаасаа, би нэг зүйлийг тодруулъя гэж бодоод байгаа юм. Засгийн газар 60 хувь гэж орж ирсэн, түүнээс 58.3 хувь болгож баталъя гэсэн санал орж ирж байгаа юм. Нөгөө хөгжлийн албан ёсны тусламж буюу хөнгөлөлттэй зээл, Дэлхийн банкны 5  төсөл, Азийн хөгжлийн банкны 3 төсөл, Австрийн болон бусад улсуудын хөнгөлөлттэй зээлийн төслүүдийг ашиглахгүй гэсэн ийм бодлогыг бид гаргалаа шүү дээ. Бидний энэ бодлого тэгж л уншигдаж байна шүү дээ. Тэгэхээр үүн дээрээ бүгдээрээ санал нэгтэй байгаа бол явуулъя. Зөвхөн төсвөө үйлчлэхэд зориулсан дотоодынх нь бондын тэр хэмжээгээр нь хязгаарлаад, тооцогдоогүй тэр нь хасагдаж байгаа юм. Түүн дээрээ нэгдсэн ойлголттой болъё, тэгээд дэмжье. 

Б.Болор: -Улаан гишүүн санал хэллээ. Хэлэлцэх асуудлаа баталлаа. 

Нэг. Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.01.15-ны өдөр өргөн мэдүүлсэн, эцсийн хэлэлцүүлэг/

Нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд нэмж тусган эцсийн хувилбарыг Байнгын хорооны гишүүдэд тараасан болно. Үүн дээр Их Хурлын даргын чуулган дээр хэлсний дагуу саяын Улаан гишүүний хэлдэг үгийг хассан байгаа. Ингээд оруулж ирлээ. Төсөлтэй холбогдуулан асуулт асуух гишүүн байна уу? Асуулт байхгүй байна. Хуулийн төслийн эцсийн найруулгатай холбогдуулан санал гараагүй тул чуулганы нэгдсэн хуралдаанд оруулан батлуулъя. Санал хураадаггүй юм байна тийм үү? Хуулийн төслийн эцсийн хэлэлцүүлэгт бэлтгэсэн тухай Байнгын хорооны танилцуулга гарна. Танилцуулгыг Улсын Их Хурлын гишүүн Ганхуяг танилцуулна.  Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хэлэлцэж дууслаа.

Хоёр. Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай, Төсвийн тухай хуульд нэмэлт оруулах тухай хуулийн төслүүд /Засгийн газар 2014.12.30-ны өдөр өргөн мэдүүлсэн, анхны хэлэлцүүлэг/

Дараагийн хэлэлцэх асуудал Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай хуулийн төслийн хамт өргөн мэдүүлсэн Төсвийн тухай хуульд нэмэлт оруулах тухай хуулийн төслийг хэлэлцье, анхны хэлэлцүүлэг. Ажлын хэсэг танилцуулах уу? Ажлын хэсэг Сангийн сайд Эрдэнэбат, дэд сайд Пүрэв, мөн яамны Төрийн нарийн бичгийн дарга Ганцогт, Хууль, худалдан авах ажиллагааны бодлогын газрын дарга Хангай, Макро эдийн засгийн хэлтсийн дарга Батхүрэл, Төсвийн хөрөнгө оруулалтын газрын мэргэжилтэн Ганзориг, Макро эдийн засгийн хэлтсийн мэргэжилтэн Ганбаяр. 

Хуулийн төсөлтэй холбогдуулан асуулт асуух гишүүн байна уу? Алга байна. Зарчмын зөрүүтэй санал байна уу? Байхгүй байна. Ганхуяг гишүүн.

Д.Ганхуяг: -Ганц өгүүлбэр байгаа юм, анхны хэлэлцүүлгээр нь батлах санал оруулж байна. 

Б.Болор: -Санал хураалт явуулна. Ганхуяг гишүүний гаргасан горимын саналаар санал хураалт явуулъя. Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай хуулийн төслийн хамт өргөн мэдүүлсэн Төсвийн тухай хуульд нэмэлт оруулах тухай хуулийн төслийг анхны хэлэлцүүлгээр батлуулъя гэсэн горимын санал гаргалаа. Энэ горимын саналаар санал хураая. 

Санал хураалт. 

Санал хураалтад 11 гишүүн оролцож, 9 гишүүн дэмжиж, 81.8 хувиар анхны хэлэлцүүлгээр батлуулъя гэсэн зарчмын зөрүүтэй санал дэмжигдлээ. 

Ийм найруулгын санал байна. Хуулийн дагаж мөрдөх хугацааг баталсан өдрөөс нь эхлэн мөрдье гэсэн найруулгын санал байна. Үүнийг дэмжье гэж санал хураая. 

Санал хураалтад 11 гишүүн оролцож, 11 гишүүн дэмжиж, 100.0 хувиар найруулгын санал дэмжигдлээ. 

Хуулийн төслийн анхны хэлэлцүүлэг явуулсан талаарх Байнгын хорооны санал, дүгнэлт гарна. Санал, дүгнэлтийг Улсын Их Хурлын гишүүн Д.Ганхуяг танилцуулна.  Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай хуулийн төслийн хамт өргөн мэдүүлсэн Төсвийн тухай хуульд нэмэлт оруулах тухай хуулийн төслийн анхны хэлэлцүүлэг явуулж дууслаа. 

Хуралдаан хэлэлцэх асуудлаа дууслаа, та бүхэнд баярлалаа, хуралдаан дууслаа. 

Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 






М.НОМИНДУЛАМ
6

